
ᐱᕙᓪᓕᐊᔪᑦ ᑐᓴᕋᒃᓴᑦ

ᑕᕆᐅᑉ ᐊᑭᐊᓂᕐᒥᐅᑦ ᓄᓇᕐᔪᐊᖏᑕ ᑲᑐᔾᔨᖃᑎᒌᖏᑦ ᓂᕈᐊᓕᕈᑎᑦ 

ᐋᒡᒑᖅᑕᐅᖁᔭᑦ ᓇᑦᑏᑦ ᓇᑦᑎᕐᒦᙶᖓᔪᐃᓪᓗ 

ᐊᑐᖅᑕᐅᖁᔭᐅᒍᓐᓃᕐᓂᖓᓄ, ᓄᓇᕗᑦ

ᑐᕌᒻᓱ, ᓄᐊᕙᐃ (ᐄᐳᕈᓪ 29, 2009) - ᓄᓇᕗᑦ ᓯᕗᓕᖅᑎᖓᑦ ᐄᕙ ᐋᕆᐊᒃ ᐊᔭᐅᕆᕗᖅ ᓱᓕ ᑕᕆᐅᑉ 

ᐊᑭᐊᓂ ᓄᓇᕐᔪᐊᖏᑕ ᑲᑐᔾᔨᖃᑎᒌᖏᑦ ᒪᓕᒐᓕᐅᖅᑎᕐᔪᐊᖏᓐᓂ ᓂᕈᐊᓕᕈᑎᑦ ᐋᒡᒑᖁᔨᓪᓗᓂ ᓇᑦᑏᑦ 

ᕿᓰᑦ ᐊᑐᖃᑦᑕᖁᔭᐅᒍᓐᓃᕐᓂᖏᓐᓂ ᑕᐅᕙᓂ.  ᑐᕌᒻᓱ, ᓄᐊᕙᐃᒥ ᐱᖓᓲᔪᖅᑐᖓᓐᓂ ᒥᓂᔅᑕᐃ ᓄᓇᕐᔪᐊᕐᒥ 

ᐅᑭᐅᖅᑕᖅᑐᑦ ᑲᑎᒪᔨᕐᔪᐊᖏᑦ ᑲᑎᒪᖃᑕᐅᓪᓗᓂ ᑕᒫᓂ ᐱᓇᓱᐊᕈᓯᕐᒥ, ᓯᕗᓕᖅᑎ ᐋᕆᐊᒃ 

ᐅᖃᐅᓯᖃᓚᐅᖅᑐᖅ ᐊᑦᑐᐃᓂᖃᕐᓂᐊᕐᓂᖏᑦ ᓂᕈᐊᓚᐅᖅᑎᓪᓗᒋᑦ ᐃᓄᓐᓄᑦ ᐊᒻᒪᓗ ᓄᓇᕗᒥᐅᑕᐅᔪᓂᒃ.

ᓯᕗᓕᖅᑎ ᐋᕆᐊᒃ ᑕᕆᐅᑉ ᐊᑭᐊᓂᕐᒥᐅᓂᒃ ᐊᔭᐅᕆᔪᖅ ᐃᓕᖅᑯᓯᖃᑎᒋᙱᑕᒥᓂᒃ ᐊᑭᕋᖅᑐᖁᔨᒐᓂ.

“ᐃᓄᐃᓪᓕ ᑕᐅᑐᒻᒪᑕ ᑖᔅᓱᒥᖓ ᐊᑐᖃᑦᑕᕆᐊᖃᕈᓐᓃᕈᑎᒥᒃ ᓴᖅᑮᓇᓱᐊᖅᑐᖃᖅᑎᓪᓗᒍ 

ᑐᑭᓯᐅᒪᙱᓗᐊᕐᓂᖏᓐᓄᑦ ᐱᔾᔪᑎᖃᕐᒪᑕ. ᐆᒪᔪᕐᓂ ᓯᕐᓈᖅᑎᕐᔪᐊᑦ ᑐᑭᓯᒋᐊᕈᑎᓂᒃ ᑕᒻᒪᖅᓯᒪᔪᓂᒃ 

ᐅᖃᐅᓯᖃᖃᑦᑕᕐᒪᑕ ᐊᒻᒪᓗ ᑮᓇᐅᔭᓕᐅᕈᑎᖃᕋᓱᐊᖅᑐᑎᑦ ᑕᒫᓂ ᐊᒃᑐᖅᑕᐅᑲᒻᒪᒍᑎᖃᕐᓂᐊᖅᑐᑦ

ᓄᓇᕗᒥᐅᑕᕐᓂᒃ ᐊᒻᒪᓗ ᑐᑭᓯᑲᒻᒪᑦᑎᑦᑎᓯᒪᕗᐃᑦ ᐊᒻᒪᓗ ᐊᑭᕋᖅᑐᓕᖅᑎᑦᑎᔪᐃᑦ ᐊᒥᓱᒻᒪᕆᓐᓂᒃ ᑕᕆᐅᑉ 

ᐊᑭᐊᓂᕐᒥᐅᑕᓂᒃ,” ᐅᖃᖅᑐᓂ.  “ᑕᕆᐅᑉ ᐊᑭᐊᓂᕐᒥᐅᑦ ᐆᒪᔪᖏᓐᓂ ᑐᖁᑦᑎᓲᖑᒐᓗᐊᖅᑎᓪᓗᒋᑦ 

ᓂᕐᔪᑎᖃᕐᕕᓂ ᐃᒡᓗᓂ, ᐊᑲᐅᙱᓕᐅᕈᑎᖃᖅᑐᕐᔫᔮᖅᑐᐃᑦ ᐊᖑᓇᓱᓐᓂᖃᓲᖑᓂᑦᑎᓐᓂ ᓄᓇᒥ, ᓯᑯᒥ 

ᐅᕝᕙᓘᓐᓃᑦ ᐃᒪᕐᒥ.” 

ᓇᑦᑎᖅᓯᐅᖃᑦᑕᖅᑐᑐᖃᐅᒻᒪᑕ ᐃᓄᐃᑦ ᐊᒻᒪᓗ ᐱᒻᒪᕆᐊᓘᓪᓗᓂ ᑕᒪᓐᓇ ᐃᓕᖅᑯᓯᖏᓐᓄᑦ.  

ᐱᔪᓐᓇᐅᑎᐅᕗᖅ ᓴᐳᔾᔭᐅᓪᓗᓂ ᐱᖁᔭᖅᑎᒍᑦ ᓄᓇᕗᑖᕐᓂᕐᒧᑦ ᐊᖏᕈᑎᒥ. ᐱᐅᓯᑐᖃᐅᒋᕗᕐᓗ 

ᑕᐅᖅᓰᖃᑦᑕᖅᑐᑎᑦ ᕿᓯᓂᒃ ᐊᑐᖅᑕᐅᓂᐊᙱᑐᐊᕈᑎᑦ ᖃᑕᙳᑎᒌᓄᑦ ᐅᕝᕙᓘᓐᓃᑦ ᓄᓇᓕᒧᑦ -

ᐃᓅᖃᑎᒥᓄᑦ ᐊᓯᖏᓐᓂᒃ ᓄᓇᓕᓐᓂᒥᐅᓄᑦ ᑕᐅᖅᓰᒍᑎᖃᖅᐸᑦᑐᑦ ᐊᒻᒪᓗ ᖃᓪᓗᓈᖑᒐᓗᐊᕐᓄᑦ 

ᓂᐅᕕᐊᒃᓴᖃᖅᐸᑦᑐᓄᑦ. 

ᓯᕗᓕᖅᑎ ᐋᕆᐊᒃ ᐅᖃᖅᑐᖅ ᑕᕆᐅᑉ ᐊᑭᐊᓂᕐᒥᐅᑦ ᑲᑐᔾᔨᖃᑎᒌᖏᑕ ᑲᒥᓴᙵᑦ ᑐᓴᐅᒪᑎᑦᑎᒻᒪᑕ 

ᐅᑭᐅᖅᑕᖅᑐᑉ ᐱᓪᓗᒍ ᓄᕖᕝᕙᐅᓚᐅᖅᓯᒪᔪᒥ ᐱᓕᕆᖃᑎᒌᑉᐸᓪᓕᐊᓕᖁᓪᓗᓂᒋᑦ ᓄᓇᖃᖅᑳᖅᑑᖃᑎᒌᖏᑦ 

ᓇᑦᑎᕋᓱᐊᖅᐸᑦᑐᓂᒃ.  “ᐅᖃᖃᑎᒋᔭᐅᓚᐅᖅᓯᒪᙱᓪᓚᓪᓘᓐᓃᑦ ᓄᓇᓕᖏᑦ ᓄᓇᕗᑉ ᑕᒪᔅᓱᒪᑉ ᑲᒪᒋᔭᖓᓂᒃ 

ᑲᒥᓴᒃᑯᑦ. ᓄᓇᓕᕗᑦ ᑭᒡᒐᑐᖅᑐᒋᑦ, ᐱᓕᕆᖃᑎᒋᓇᓱᐊᖃᑦᑕᖅᓯᒪᕙᓄᑦ ᑕᕆᐅᑉ ᐊᑭᐊᓂᕐᒥᐅᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᒐᕙᒪᑐᖃᒃᑯᑎᒎᖅᑐᑕ ᐱᓕᕆᖃᑎᒋᓇᓱᐊᖃᑦᑕᖅᓯᒪᕙᕗᑦ.”

ᓯᕗᓕᖅᑎ ᐅᖃᒃᑲᓐᓂᖅᑐᖅ “ᐊᔪᕆᓪᓗᒋᑦ ᐅᖃᐅᓯᖏᑦ ᑲᒥᓴᙳᔫᑉ ᐊᑐᐊᒐᖓᑦ, ᐊᖏᖅᐳᒍᑦ 

ᐊᑦᑐᐃᓂᖃᑲᒻᒪᒋᐊᖃᙱᒻᒪᑕ ᐱᕙᓪᓕᐊᒍᑎᒋᓪᓗᐊᕈᑎᒋᔭᑦᑎᓐᓂ ᐊᒻᒪᓗ ᐃᓅᓯᖏᓐᓂ ᓄᓇᖃᖅᑳᖅᓯᒪᔪᐃᑦ 

ᓄᓇᓕᖏᑦ ᓇᑦᑎᕋᓱᐊᕈᑎᖃᖅᐸᓐᓂᒃᑯᑦ”.

“ᐃᓄᓐᓄᑦ, ᑕᐃᒪᐃᒃᐳᖅ ᓇᑦᑎᕋᓱᐊᖏᓐᓇᕐᓂᐊᕋᑦᑕ ᓱᓕ ᓂᕈᐊᕋᓗᐊᕈᑎᑦ ᖃᓄᑐᐃᓐᓇᖅ ᑕᕆᐅᑉ 

ᐊᑭᐊᓂᕐᒥᐅᑦ ᓄᓇᕐᔪᐊᖏᑕ ᑲᑐᔾᔨᖃᑎᒌᖏᑦ,” ᓯᕗᓕᖅᑎ ᐋᕆᐊᒃ ᓇᓗᓇᐃᖅᓯᓪᓗᓂ.  

“ᐊᑦᑐᖅᑕᐅᓂᕆᓂᐊᖅᑕᖏᑦ ᐃᓄᖁᑎᑦᑎᓐᓄᑦ ᐊᒻᒪᓗ ᓄᓇᓕᑦᑎᓐᓄᑦ ᓂᐅᕐᕈᑎᒃᓴᖏᑦ ᔭᒐᒃᑲᔭᕐᒪᑕ ᐊᒻᒪᓗ 

ᑮᓇᐅᔾᔭᒃᓴᒍᑎᒃᓴᖃᕈᓐᓃᕋᔭᖅᑐᑎᑦ, ᐊᒻᒪᓗ ᑕᑯᓐᓈᖅᑕᐅᑲᒻᒪᖃᑦᑕᓕᕋᔭᖅᑐᖅ ᐃᓕᖅᑯᓯᕗᑦ ᒪᓕᓪᓗᒍ 

ᐊᑐᖃᑦᑕᕆᐊᖃᕈᓐᓃᕐᓂᕋᖅᑕᐅᒍᑎᑦ ᓇᑦᑎᕐᒦᙶᖓᔪᐃᑦ ᕿᓰᓪᓘᓐᓃᑦ.  ᐅᖃᕈᒪᕗᖓ ᐃᓄᐃᑦ 

ᒪᓕᒋᐊᖃᕋᔭᙱᒃᑲᓗᐊᕈᑎᑦ ᐊᑐᖅᑕᐅᒋᐊᖃᕈᓐᓃᖅᑐᒥᒃ ᐋᖅᑮᒍᑎᐅᔾᔮᙱᒻᒪᑦ ᐱᔾᔪᑎᐅᔪᖅ -

ᐊᑐᕆᐊᖃᕈᓐᓃᕐᓂᖏᑦ ᕿᓯᕐᓂᒃ ᓇᑦᑎᕐᒦᙶᖓᔪᓂᓪᓘᓐᓃᑦ ᑲᑕᒃᑎᑦᑎᓂᐊᖅᑐᖅ ᓂᐅᕕᐊᖑᕙᓐᓂᖏᓐᓂᒃ 

ᕿᓰᑦ ᐊᒻᒪᓗ ᐊᑦᑐᖅᑕᐅᔪᐃᓐᓇᐅᓗᑎᑦ ᑕᒪᐃᓐᓂ ᐊᖑᓇᓱᒃᑎᐅᔪᐃᑦ.” 

ᓄᓇᕗᑦ ᐊᒥᓱᕐᔪᐊᒻᒪᕆᓐᓂᒃ ᖁᓖᑦ ᐅᖓᑖᓅᑦ ᑕᐅᓴᖏᓐᓂ ᕿᓯᖁᑎᖃᖅᐳᑦ ᓂᐅᕕᐊᖑᓚᐅᖅᓯᒪᙱᑦᑐᐃᑦ 

ᑕᒫᓂ ᐊᕐᕌᒍᒥ ᐊᒻᒪᓗ ᐊᕐᕌᒎᓚᐅᖅᓯᒪᔪᒥ ᑕᕆᐅᑉ ᐊᑭᐊᓂᕐᒥᐅᑦ ᓄᓇᕐᔪᐊᖏᑦ ᑲᑐᔾᔨᖃᑎᒌᑦ 

ᑐᓴᖅᑎᑦᑎᓚᐅᖅᓯᒪᒻᒪᑕᓂᒃ ᐊᑐᕆᐊᖃᖃᑦᑕᔾᔮᓛᕈᓐᓃᑐᐃᓐᓇᕆᐊᖃᕐᓂᖏᓐᓂᒃ ᕿᓯᓐᓂᒃ. 

ᐱᕙᓪᓕᐊᔪᓕᕆᓂᕐᒧᑦ ᖃᐅᔨᒋᐊᕐᕕᒃᓴᖅ

ᑭᐅᕋᓐ ᖃᑉᓗᓈᖅ

ᓯᕗᓕᖅᑎᑉ ᐋᕆᐊᑉ ᐊᓪᓚᕝᕕᖓᑦ

